GEINTEGREERDE JAARVERSLAG

Hoof finansi€éle beampte

Inleiding

s 'n beleggingsmaatskappy, is tradisionele prestasie-
Amet'ngs, soos verkope of bruto wins, nie betekenisvolle

maatstawwe om die groep se vertoning te beoordeel
nie. Bestuur gebruik egter "wesensverdienste”, “intrinsieke
netto batewaarde” en "kontant by die kern” om die groep se
vertoning op 'n deurlopende grondslag te evalueer. Hierdie
konsepte word deurgaans in die geintegreerde jaarverslag
gebruik om aandeelhouers 'n beter begrip van ons resultate
te gee.

Resultate

Vir die jaar onder oorsig het wesensverdienste met 38.6%,
vanaf R5 647 miljoen tot R7 827 miljoen toegeneem, terwyl
wesensverdienste per aandeel (WVPA) met 38.4% vanaf R10.18
tot R14.09, toegeneem het. Die verdienstegroei-momentum
wat in die eerste helfte van die jaar onder oorsig ondervind
is, is in die tweede helfte voortgesit en het tot die toename in
wesensverdienste van 39%, gelei.

Remgro toon

n
n
wesensverdienste.

Neville J Williams

Die toename in wesensverdienste kan soos volg opgesom word:

e Beter bedryfsresultate deur die meeste van die onderliggende
beleggings, waarvan die volgende die belangrikste is:

— Verhoogde bydraes van Mediclinic Group Beperk
(Mediclinic) (uitgesluit Mediclinic-verkrygingskoste en 'n
toename in 'n aflosbare verpligting in die vergelykende
jaar — verwys hieronder) (+R362 miljoen), OUTsurance
Group Beperk (OUTsurance Group) (+R318 miljoen),
Rainbow Chicken Beperk (Rainbow) (+R324 miljoen)
en RCL Foods Beperk (RCL Foods) (+R264 miljoen), as
gevolg van verbeterde bedryfsvertonings;

— Heineken Beverages Holdings Beperk (Heineken
Beverages) (met uitsluiting van die Heineken IFRS 3-impak
— verwys hieronder) se terugkeer tot winsgewendheid,
danksy volumegroei en marge-herstel (+R406 miljoen);

— deels teengewerk deur laer bydraes van TotalEnergies
Marketing South Africa Eiendoms Beperk (TotalEnergies)
(-R359 miljoen), hoofsaaklik as gevolg van hoér negatiewe
voorraad-herwaardasies en laer dividende vanaf Momentum
Group Beperk (Momentum) (-R160 miljoen), na sy verkoop.



e Laer finansieringskoste as gevolg van die aflossing van die
voorkeuraandele (+R403 miljoen).

e Vir die jaar onder oorsig, het die negatiewe impak van
wesentlike korporatiewe transaksies wat in vorige finansiéle
jare geimplementeer is, R140 miljoen (2024: R766 miljoen)
bedra. Dit sluit die volgende in:

— Remgro se gedeelte van die IFRS 3 amortisasie- en
waardeverminderingskoste ten bedrae van R140 miljoen
(2024: R257 miljoen) wat verband hou met die bykomende
bates wat geidentifiseer is toe Heineken Beverages
beheer oor Distell Group Holdings Beperk (Distell)
en Namibia Breweries Beperk (Namibia Breweries)
verkry het (die Distell/Heineken-transaksie) (Heineken
IFRS 3-impak);

- Remgro se gedeelte van 'n toename in 'n aflosbare
verpligting ten bedrae van R344 miljoen in die
vergelykende jaar, wat verband hou met Mediclinic se
verkryging van Hirslanden La Colline Grangettes SA; en

- Remgro se gedeelte van die transaksiekoste ten bedrae
van R165 miljoen in die vergelykende jaar, wat aangegaan
is ten opsigte van die verkryging, deur Remgro se
50%-belang in Manta Bidco Beperk (Manta Bidco),
wat gesamentlik deur Remgro en MSC Mediterranean
Shipping Company SA (MSC) besit word, van die volle
uitgereikte gewone aandelekapitaal van Mediclinic (die
Mediclinic-verkryging).

Meer besonderhede word onder “Kommentaar op onderliggende
beleggings se vertoning” op die volgende bladsy verskaf.

Finansiéle hooftrekke

30 Junie 30 Junie %
2025 2024 verandering
Wesensverdienste (R miljoen) 7 827 5 647 38.6
— per aandeel (Rand) 14.09 10.18 38.4
Verdienste (R miljoen) 3303 1241 166.2
— per aandeel (Rand) 5.95 2.24 165.6
Dividende per aandeel (sent)
Gewoon 344 264 30.3
— Tussen 96 80 20.0
— Finaal 248 184 34.8
Spesiaal 200 - _
Intrinsieke netto batewaarde per aandeel (Rand) 292.34 251.01 16.5

verdienste  korporatiewe — Beverages tesourie Foods Energies? verdienste
2024 transaksies'” 2025
0 Verandering in impak van wesentlike korporatiewe transaksie-items tussen die 2024 en 2025 finansiéle jare.
@ Ingesluit in TotalEnergies se bydrae is negatiewe voorraadherwaardasies van R410 miljoen (30 Junie 2024: negatiewe voorraadherwaardasies

van R10 miljoen).

Bydrae tot wesensverdienste deur rapporteringspilare

Gesondheidsorg
Verbruikersprodukte

Finansiéle dienste

Infrastruktuur

Nywerheid

Gediversifiseerde beleggingsvoertuie
Media

Portefeuljebeleggings

Maatskaplike impakbeleggings
Sentrale tesourie

- finansieringsinkomste

— finansieringskoste

Ander netto korporatiewe inkomste/(koste)
Wesensverdienste

Jaar Jaar
geéindig geéindig
30 Junie % 30 Junie

2025 verandering 2024

2 386 57.5 1515
2 000 114.1 934
1483 27.5 1163
(92) (178.8) (33)
1106 (22.4) 1425
362 54.0 235
139 (10.9) 156
631 (22.3) 812
(8) 72.4 (29)
376 (0.8) 379
(95) 80.9 (498)
(461) (11.9) 412)
7 827 38.6 5 647

Verwys na die samestelling van wesensverdienste op bladsy 37 vir verdere inligting.

Gesondheidsorg

Mediclinic se bydrae tot Remgro se wesensverdienste, wat
die bydrae van Manta Bidco insluit, het R2 386 miljoen (2024:
R1 515 miljoen) bedra, wat 'n toename van 57.5% verteenwoordig.
As gevolg van die Mediclinic-verkryging het Remgro se indirekte
belang in Mediclinic van 44.6% tot 50.0% (of met 5.4%) in
Junie 2023 toegeneem. Aangesien Mediclinic ‘'n Maart-jaareinde
het, het die vergelykende jaar Remgro se gedeelte van Mediclinic
se resultate vir die twee maande geéindig 31 Mei 2023 teen
44.6%, en vir die tien maande tot 31 Maart 2024, teen 50.0%
ingesluit. Mediclinic se bydrae in die vergelykende jaar het
ook transaksiekoste van R165 miljoen ingesluit, wat verband
hou met die Mediclinic-verkryging. Met uitsluiting van hierdie
transaksiekoste het Mediclinic se bydrae tot wesensverdienste
van R1 680 miljoen tot R2 386 miljoen (of met 42.0%) toegeneem.

Mediclinic (Manta Bidco ingesluit) rapporteer aangepaste verdienste,
wat onbestendigheid ten opsigte van sekere buitengewone inkomste
en koste verwyder uit wesensverdienste, in die beoordeling van
finansiéle en bedryfsprestasie, en as 'n metode om aan beleggers
en ontleders aanvullende inligting te verskaf vir 'n beter begrip van
die finansiéle vertoning. Hierdie aanpassings sluit die gedeelte van
bogenoemde transaksiekoste in wat deur Mediclinic aangegaan is.
Die vergelykende jaar sluit ook 'n toename in 'n aflosbare verpligting
ten bedrae van $40 miljoen in wat verband hou met die verkryging
van Hirslanden La Colline Grangettes SA. In VSA-dollarterme het
Mediclinic (Manta Bidco ingesluit) se gerapporteerde aangepaste
verdienste vir die jaar geéindig 31 Maart 2025 met 21% tot
$239 miljoen (31 Maart 2024: $197 miljoen) toegeneem.

Mediclinic het goeie resultate gelewer teen die agtergrond van
'n volgehoue uitdagende bedryfsomgewing, veral in Switserland,
waar die gelyktydige druk op tariewe en bedryfskoste 'n invloed
op die vertoning van gesondheidsdiensverskaffers het. Mediclinic
se direksie en bestuurspan reageer op hierdie uitdagings
met ‘'n omvattende plan wat daarop gemik is om koste te
verminder, effektiwiteit te verhoog en die besigheid op 'n pad
van volhoubaarheid en groei te plaas. Mediclinic se vertoning is
gedryf deur goeie volumegroei in alle afdelings. Omset was 5%
hoér op $4 818 miljoen (4% hoér in konstante wisselkoersterme),
danksy 'n 1.5%-groei in binnepasiénttoelatings en 'n 3.2%-groei
in dagpasiénte. Aangepaste EBITDA was 9% hoér op $737 miljoen
(9% hoér in konstante wisselkoersterme) en die aangepaste
EBITDA-marge was 15.3% (31 Maart 2024: 14.7%), 'n aanduiding
van goeie omsetgroei en kostedoeltreffendheid, wat deels
teengewerk is deur hoér verbruiks- en verskaffingskoste as
gevolg van volgehoue mengselveranderinge. Aangepaste

waardevermindering en amortisasie was 2% hoér op $323 miljoen,
wat dui op volgehoue investering in fasiliteite en toerusting in
al drie afdelings. Die aangepaste netto finansieringskoste was
1% hoér op $107 miljoen (31 Maart 2024: $106 miljoen), wat
verder die toename in aangepaste verdienste vergeleke met die
toename in EBITDA, verduidelik.

Verbruikersprodukte

RCL Foods se bydrae tot Remgro se wesensverdienste het
R1 119 miljoen (2024: R855 miljoen) bedra, wat 'n toename
van 30.9% verteenwoordig. RCL Foods openbaar onderliggende
wesensverdienste van voortgesette bedrywighede, wat die
volgende items uitsluit ten einde aan gebruikers van RCL Foods
se resultate toepaslike inligting en maatstawwe wat deur die
maatskappy self gebruik word, te verskaf om prestasie te meet:

e die verdienste van Rainbow en die Vector Logistics-segment
weens die klassifisering daarvan as beéindigde bedrywighede;

e die IFRS 9-billike waarde aanpassings op kommoditeitskontrakte
wat aangegaan is as deel van die grondstof-verkrygingstrategie;

e die gedeeltelike verhaling van die spesiale suikerheffing
wat deur die Suid-Afrikaanse Suikervereniging (SASA) in die
2023-finansiéle jaar gehefis; en

e adviseurskoste met betrekking tot die

bedrywighede.

beéindigde

RCL Foods het 'n toename in onderliggende wesensverdienste van
voortgesette bedrywighede van 14.8% gerapporteer, hoofsaaklik
te danke aan 'n sterk ommekeer in die bakbesigheidseenheid
en 'n verbetering in die kruideniersbesigheidseenheid. Die
suikerbesigheidseenheid het 'n goeie bedryfsvertoning gelewer,
maar was blootgestel aan ongunstige markomstandighede, soos
laer wéreldsuikerpryse en hoér invoere na Suid-Afrika, beide
faktore buite sy beheer.

Die sterk ommekeer in die bakbesigheidseenheid is in
alle bedryfseenhede ondervind en is grootliks gedryf deur
bedryfsdoeltreffendhede en volumegroei. Kruideniersware
het beter gevaar vanweé 'n gunstige produkmengsel in die
kategorie vir troeteldiervoedsel, waar die fokus meer na
premie-handelsmerke geskuif het, beter marges van algehele
doeltreffende produksie en besparingsinisiatiewe, tesame met
doelgerigte pogings om markaandeel in kruideniersware en
gebak te beskerm, asook 'n vermindering van beurtkrag. Hoewel
effens laer as die vorige jaar het die suikerbesigheidseenheid
weer 'n sterk vertoning gelewer, ondersteun deur gunstige
landbou- en vervaardigingsomstandighede. Die plaaslike bedryf
het in die tweede helfte van die jaar onder druk gekom weens
laer verbruikersvraag en 'n aansienlike toename in invoere.



Heineken Beverages se bydrae tot Remgro se wesensverdienste
het 'n verlies van R50 miljoen (2024: 'n verlies van R573 miljoen)
bedra. Heineken Beverages se bydrae sluit amortisasie- en
waardeverminderingskoste ten bedrae van R140 miljoen (2024:
R257 miljoen) in wat verband hou met die bykomende bates wat
geidentifiseer is toe Heineken Beverages beheer oor Distell en
Namibia Breweries verkry het. Met uitsluiting van hierdie kostes
het Heineken Beverages se bydrae 'n wins van R90 miljoen (2024:
'n verlies van R316 miljoen) bedra. Met uitsluiting van Namibia
Breweries het Heineken Beverages hoé enkelsyfer-volume- en
omsetgroei vir die ses maande geéindig 31 Desember 2024 behaal,
terwyl Namibia Breweries sterk volume- en omsetgroei van in die
middel tiene behaal het. Gedurende hierdie tydperk het bier in die
lae tiene volumegroei behaal, met die handelsmerke Heineken®,
Windhoek en Amstel aan die voorpunt. Vir die ses maande geéindig
30 Junie 2025, het omset middel-enkelsyfergroei behaal. Totale
gekonsolideerde volume het met 'n lae enkelsyferpersentasie
verminder, terwyl bier 'n lae enkelsyfer-volumegroei behaal het. In
Suid-Afrika het biervolume gestabiliseer en verbeter met verloop
van tyd gedurende die sesmaande-tydperk. Markaandeel het
ook in die tweede helfte van die tydperk gestabiliseer, met die
handelsmerke Heineken® en Amstel aan die spits. Die gereed-
om-te-drink handelsmerk Bernini het met meer as 30% gegroei,
wat deels teengewerk is deur 'n afname in die sider- en gereed-
om-te-drink-portefeulje. Wyn- en spiritualieé-volumes het afnames
van meer as 10% getoon te midde van aktiewe aanpassings van
die portefeulje in 'n mededingende omgewing. In Namibié het
volumes hoé enkelsyfergroei behaal en is markaandeel in alle
kategorieé verhoog, met Windhoek Lager en Savanna aan die
spits. Buite Suid-Afrika en Namibié is besondere sterk groei deur
Kenia, gedryf deur spiritualieé, en Tanzani€, met die handelsmerk
Heineken® aan die voorpunt, gelewer namate beide markte die
voordele van 'n volledige drankportefeulje ten volle benut het.

Buiten Heineken Beverages se bydrae het Remgro ook amortisasie-
en waardeverminderingskoste van R22 miljoen in die vergelykende
jaar verantwoord teenoor R Nul vir die jaar onder oorsig. Hierdie
kostes hou verband met die bykomende bates wat geidentifiseer
is toe Remgro 'n beduidende invloed oor Heineken Beverages
gedurende die 2023 finansiéle jaar verkry het. Die vermindering in
koste is hoofsaaklik die gevolg van waardedalings en/of amortisasie
van sommige van die bykomende bates wat geidentifiseer is.

Siqalo Foods Eiendoms Beperk (Sigalo Foods) se bydrae tot
wesensverdienste het R467 miljoen (2024: R452 miljoen) bedra,
wat 'n toename van 3.3% verteenwoordig. Die handelsomgewing
bly beperkend weens lae ekonomiese groei, verbruikers wat onder
druk verkeer, wisselvallige kommoditeitspryse en wisselkoerse.
Die besigheid het pryse in Maart 2025 verhoog om toenames
in kommoditeitspryse teen te werk en winsmarges te herstel. 'n
Gefokusde spaaragenda het inflasiekostedruk verminder en
beleggings in handelsmerkbemarking verhoog, wat die besigheid
in staat gestel het om winsgewende volumegroei met 1.1% en
bedryfsEBITDA met 1.7% in die jaar onder oorsig te verhoog.
BedryfsEBITDA sluit IFRS 9-billike waarde aanpassings uit op
kommoditeits- en buitelandse valutakontrakte wat aangegaan
word as deel van die grondstofverkrygingstrategie.

Rainbow se bydrae tot Remgro se wesensverdienste het
R469 miljoen (2024: R145 miljoen) bedra, wat 'n toename van
223.4% verteenwoordig. Rainbow se omset het met 9.0% toegeneem,
gedryf deur 'n sterker verkoopsprestasie in die hoenderafdeling.
Laasgenoemde se omset het met 9.6% toegeneem, wat 'n
EBIT-toename van 295.1% verteenwoordig. Hierdie verbetering
is grootliks toe te skryf aan hoér verkoopsvolumes, danksy
kapasiteitsverbeterings by die Hammarsdale-aanleg, 'n beter
produkmengsel en kanaaldiversifisering met strategiese klante.
Ander bydraende faktore sluit volgehoue verbeteringe in landbou-
en bedryfsvertoning, laer kommoditeitsinsetpryse tesame met 'n
kostevermindering ten opsigte van beurtkrag en voélgriep (Al)
in. In die dierevoedselafdeling het EBIT met 34.7% toegeneem,
danksy hoér volumes, 'n geteikende verbetering in die eksterne
verkoopsmengsel en gedissiplineerde kostebeheer regoor die
waardeketting.

Capevin Holdings Eiendoms Beperk (Capevin) se bydrae tot
Remgro se wesensverdienste het 'n verlies van R3 miljoen (2024:
wins van R79 miljoen) bedra. Capevin se wins uit voortgesette
bedrywighede, wat die waardedalings asook die wins van Gordon'’s
Gin uitsluit, vanweé die verkoop van die verspreidingsooreenkoms
in die vergelykende tydperk, het 'n verlies van R16 miljoen
(2024: 'n wins van R235 miljoen) bedra. Dit was hoofsaaklik as
gevolg van die beéindiging van die verspreiding en bemarking
van wyn en Amarula (voorheen namens Heineken Beverages
bestuur) in sommige internasionale markte aan die einde van die
2024-finansiéle jaar, asook die wéreldwye afname in die premie-
spiritualieébedryf en die Skotse whisky-kategorie. Die verspreiding
en bemarking van wyn en Amarula het ongeveer 21% tot algehele
omset in die vergelykende jaar bygedra. Die Skotse whisky-sektor
het 'n aansienlike afname in wéreldwye verkope ervaar vergeleke
met die vorige jaar. Matigheidstendense en voortgesette
geopolitiese en makro-ekonomiese onsekerheid, saam met hoé
inflasie- en rentekoerse, het volgehoue druk op verbruikers geplaas
en voortgesette kostedruk en 'n afname in besteebare inkomste
lei tot 'n swakker aanvraag, ook tot 'n afwaartse aanpassing in
produkkeuse. In die besonder het Capevin se grootste Skotse
whisky-markte in Taiwan, die VSA en China 'n afname in omset
getoon weens die versigtige spandering deur verbruikers.

Finansiéle dienste

OUTsurance Group se bydrae tot Remgro se wesensverdienste
het R1 398 miljoen (2024: R1 080 miljoen) bedra wat ‘'n toename
van 29.4% verteenwoordig. Op 'n genormaliseerde grondslag,
wat nie-operasionele items en rekeningkundige afwykings uitsluit,
het OUTsurance Group 'n toename van 33.7% in verdienste
gerapporteer. Hierdie toename was hoofsaaklik te danke aan
‘n groter bydrae deur OUTsurance Holdings Beperk (OUTsurance),
die belangrikste bate in OUTsurance Group.

OUTsurance se genormaliseerde verdienste het met 29.6%
toegeneem. Die toename in verdienste is ondersteun deur
sterk organiese groei, gunstige natuurrampverliese, laer
herversekeringskoste en hoér beleggingsinkomste. Die toename
is deels teengewerk deur 'n hoér toename in aandeelgebaseerde
betalingsuitgawes, wat gekoppel is aan die geindekseerde
vertoning van OUTsurance Group se aandeelprys, asook hoér
aanvangsverliese wat by OUTsurance lerland gely is. Bruto
geskrewe premies het met 16.8% gegroei en is ondersteun deur
bevredigende organiese groei by Youi Direct en die OUTsurance
bedryfsektore. Op 'n jaargrondslag het nuwe besigheid sterk
met 17.1% toegeneem deur gedissiplineerde prysvasstelling en 'n
bevredigende groei in kerndirekte kanale. Die eiseverhouding het
van 56.8% tot 53.6% afgeneem, waarvan 1.4% toegeskryf kan word
aan gunstige weer en laer natuurrampeise. OUTsurance Life het ook
'n stewige bedryfsvertoning gelewer, danksy laer uitgawes, goeie
nuwe besigheidsmomentum in die direkte en begrafnissegmente,
tesame met die impak van gunstige opbrengsbewegings.

Business Partners Beperk (Business Partners) se bydrae tot
Remgro se wesensverdienste het met 2.4% tot R85 miljoen (2024:
R83 miljoen) toegeneem.

Infrastruktuur

Community Investment Ventures Holdings Eiendoms Beperk
(CIVH) se bydrae tot Remgro se wesensverdienste het 'n verlies van
R93 miljoen (2024: 'n verlies van R75 miljoen) bedra. Die afname in
CIVH se verdienste kan grootliks toegeskryf word aan ‘'n wins op
die terugskryf van 'n waarborgvoorsiening van R108 miljoen van
beéindigde bedrywighede in die vergelykende jaar, terwyl die jaar
onder oorsig negatief geraak is deur 'n billike waarde aanpassing
op rentekoersverskansings van R67 miljoen (31 Maart 2024: 'n
wins van R36 miljoen). Met uitsluiting van hierdie nie-herhalende
items, het CIVH se bydrae tot Remgro se wesensverdienste
'n verlies van R65 miljoen (2024: 'n verlies van R153 miljoen)
bedra. CIVH se omset vir die jaar geéindig 31 Maart 2025 het
met 6.3% tot R6 755 miljoen toegeneem, terwyl EBITDA uit
voortgesette bedrywighede vir dieselfde tydperk met 9.3%
toegeneem het, danksy omsetgroei namate die vraag van onder-
nemings en kleinhandelsklante tot uitbreidings bygedra het.

Vumatel Eiendoms Beperk (Vumatel) se omset het met 8.4% tot
R3 841 miljoen toegeneem, hoofsaaklik vanweé groei in intekenare.
Die gesonde omsetgroei en fokus op kostebestuur het gelei
tot ‘'n toename in bedryfswins van 15.4% vir die 12 maande
geéindig 31 Maart 2025. Dark Fibre Africa Eiendoms Beperk (DFA)
se omset het met 1.5% tot R2 757 miljoen toegeneem, danksy 'n
toename in die vraag na sy vesel-tot-besigheid (FTTB)-aanbod.
Ondanks die relatiewe lae omsetgroei het bedryfswins met
4.2% tot R1 129 miljoen toegeneem soos wat die besigheid
daarin geslaag het om toenames in kostes in bedwang te hou.

SEACOM Capital Beperk (SEACOM) se bydrae tot Remgro se
wesensverdienste het R12 miljoen (2024: R55 miljoen) bedra.
SEACOM se resultate is negatief geraak deur hoér bestuurde
kapasiteitskoste en eenmalige kabelherstelkoste weens die
onderbreking in die noordelike segment van SEACOM se
ondersese kabel in die tweede helfte van die 2024-kalenderjaar.

Nywerheid

Air Products South Africa Eiendoms Beperk (Air Products) se
bydrae tot Remgro se wesensverdienste het met 13.6% tot
R643 miljoen (2024: R566 miljoen) toegeneem. Air Products
se omset vir die 12 maande tot 31 Maart 2025 het met 7.9%
toegeneem, terwyl bedryfswins vir dieselfde tydperk met 14.3%
toegeneem het. Die perseel- en pyplyn-verskaffingsbesigheid
het 'n volgehoue vraag deur groot klante en stabiele en
betroubare aanlegbedrywighede ondervind, wat bygedra het tot
kostebesparing. Grootmaatvloeibare volumes het 'n mate van
groei getoon, veral in die voedsel-, drank- en mynbousektore.
Algehele winsgewendheid het gebaat by 'n stadiger toename
in verspreidingskoste. Die verpakte gasbesigheid het redelike
volumegroei in alle gebiede getoon, met verbeterde marges.
Beter kostedoeltreffendheid was ook 'n belangrike faktor in die
verbetering van algehele winsgewendheid.

TotalEnergies se bydrae tot Remgro se wesensverdienste het
R194 miljoen (2024: R553 miljoen) bedra. TotalEnergies se
bydrae sluit negatiewe voorraadherwaardasies ten bedrae van
R410 miljoen (2024: negatiewe voorraadherwaardasies van
R10 miljoen) in. Die voorraadherwaardasies in beide tydperke
was die gevolg van die wisselvalligheid in die Brent-ruolieprys.
Met uitsluiting van hierdie voorraadherwaardasies, het die bydrae
met 7.3%, tot R604 miljoen (2024: R563 miljoen) toegeneem.
Hierdie toename is hoofsaaklik toe te skryf aan die afskaling van
raffinerings-bedrywighede wat verliese maak, teen die tweede
helfte van die 2024-kalenderjaar, wat deels teengewerk is deur
ontwrigtings in die voorraadketting. Hierdie ontwrigtings het
gespruit uit 'n brand by die PRAX-raffinadery, wat die maatskappy
gedwing het om stralerbrandstof teen hoér as markkoste in te
voer. Dit het 'n bykomende impak op winsgewendheid gehad.

Wispeco Holdings Eiendoms Beperk (Wispeco) se bydrae tot
Remgro se wesensverdienste het met 1.7% tot R284 miljoen
(2024: R289 miljoen) afgeneem. Die afname in wesensverdienste
weerspieél die afwaartse druk op handelsmarges, wat gedryf is
deur mededingende marktoestande en die impak van inflasionére
kostestygings op ander belangrike insetkoste. Omset vir die jaar
het met 4.0% tot R3 909 miljoen (2024: R3 759 miljoen) toegeneem,
hoofsaaklik as gevolg van hoér verkoopspryse, die opwaartse
neiging in die kommoditeitspryssiklus wat ook tot 'n styging
in grondstofkoste gelei het, asook verkope wat marginaal hoér was.

Gediversifiseerde beleggingsvoertuie

Kagiso Tiso Holdings Eiendoms Beperk (KTH) se bydrae
tot Remgro se wesensverdienste het R344 miljoen (2024:
R241 miljoen) bedra. Die toename in KTH se verdienste was
hoofsaaklik te danke aan 'n positiewe billike waarde aanpassing
op sy belegging in Momentum vanweé 'n 49.7%-toename in
Momentum se aandeelprys van R22.90 op 30 Junie 2024 tot
R34.29 op 30 Junie 2025, wat deels teengewerk is deur die
geékwiteerde inkomste van KTH se belegging in Momentum in
die vergelykende jaar. Gedurende die jaar onder oorsig het KTH
'n gedeelte van sy Momentum-aandele verkoop en as gevolg
daarvan dit nie langer as 'n geékwiteerde belegging erken nie.

Media

eMedia Investments Eiendoms Beperk (eMedia Investments)
se bydrae tot Remgro se wesensverdienste het met 13.3% tot
R98 miljoen (2024: R113 miljoen) afgeneem. eMedia Investments
het 'n bevredigende vertoning gelewer onder omstandighede
wat geraak is deur 'n groot wisselvalligheid in die waarde van
die rand en min of geen beleggings in 'n futlose ekonomie. Ten
spyte van die negatiewe impak van al die makro-ekonomiese
faktore op die nasionale besteding aan televisie-advertensie, wat
op 'n jaargrondslag afgeneem het, het eMedia Investments se
advertensie-omset met 3% toegeneem. eMedia Investments het
weereens die mark uitpresteer in terme van advertensie-omset
in die televisiemark. Hierdie voordeel in advertensie-omset kan
daaraan toegeskryf word dat eMedia Investments sy markaandeel
in die prima-tydgleuf gehandhaaf en selfs effens van 33.5% in
Maart 2024 tot 34.4% in Maart 2025 verhoog het. Op bedryfsgebied,
het die regsgeskille met MultiChoice tot 'n einde gekom, terwyl
die dispuut met die Departement van Kommunikasie rondom
analoog-afskakeling voortduur.

Portefeuljebeleggings

Die bydrae van portefeuljebeleggings tot wesensverdienste
het R631 miljoen (2024: R812 miljoen) bedra, wat 'n afname
van 22.3% verteenwoordig. Die afname was hoofsaaklik die
gevolg van die verkoop van Remgro se belang in Momentum
in Junie 2024, wat tot gevolg gehad het dat geen dividende
vanaf Momentum (2024: R160 miljoen) ontvang is nie. Dividende
ontvang van FirstRand Beperk (FirstRand) en Discovery Beperk
(Discovery) het onderskeidelik R436 miljoen (2024: R474 miljoen)
en R122 miljoen (2024: R90 miljoen) bedra. Die afname in dividende
vanaf FirstRand was die gevolg van 'n gedeeltelike verkoop van
FirstRand-aandele in die jaar onder oorsig. Remgro se belang
in FirstRand het tot 1.6% op 30 Junie 2025 (2024: 2.2%) afgeneem.

Ander portefeuljebeleggings sluit die dividende van R70 miljoen
(2024: R86 miljoen) in wat van British American Tobacco plc (BAT)
ontvang is.

Maatskaplike impakbeleggings

Maatskaplike impakbeleggings bestaan hoofsaaklik uit belange
in die Blue Bulls-rugbyfranchise, die Stellenbosch Academy of
Sport Eiendoms Beperk (SAS) en Stellenbosch Football Club
Eiendoms Beperk (SFC).

Sentrale tesourie en ander netto korporatiewe
inkomste/(koste)

Finansieringsinkomste het R376 miljoen (2024: R379 miljoen)
bedra. Hierdie afname is hoofsaaklik weens 'n laer gemiddelde
rentekoers, deels teengewerk deur 'n hoér gemiddelde
kontantbalans. Die gemiddelde kontantbalans was hoér as
gevolg van die opbrengs op die verkoop van Remgro se belang
in Momentum en die gedeeltelike verkoop van FirstRand,
deels teengewerk deur die aflossing van die voorkeuraandele.
Finansieringskoste was laer op R95 miljoen (2024: R498 miljoen)
vanweé die voorgenoemde aflossing. Ander netto korporatiewe
koste het R461 miljoen (2024: R412 miljoen) bedra.

Verdienste

Totale verdienste het R3 303 miljoen (2024: R1 241 miljoen) bedra.
Hierdie toename in verdienste is hoofsaaklik weens die toename
in wesensverdienste (R2 180 miljoen), soos hierbo bespreek, die
waardedaling van Remgro se belegging in Heineken Beverages
in die vergelykende jaar (R4 257 miljoen) en Remgro se gedeelte
van die waardedaling van Heineken Beverages se klandisiewaarde
wat met die Distell/Heineken-transaksie in die vergelykende jaar
(R1 050 miljoen) ontstaan het. Die toename is deels teengewerk
deur Remgro se gedeelte van die waardedaling van Mediclinic se
bates in Switserland (R3 436 miljoen), die waardedaling van Remgro
se belegging in eMedia Investments (R502 miljoen) en Remgro se
gedeelte van die waardedaling van Capevin se klandisiewaarde,
asook die winste gerealiseer in die vergelykende jaar met die
verkoop van die belegging in DC Foods Eiendoms Beperk,
Remgro se gedeelte van die wins wat RCL Foods gerealiseer het
met die verkoop van die Vector Logistics-besigheid, asook Remgro
se gedeelte van die wins wat deur Capevin gerealiseer is met die
beéindiging van die Gordon’s Gin-ooreenkoms.



Kontant by die kern en buitelandse

wisselkoerse

Op 30 Junie 2025 het Remgro se kontant by die kern
R8 362 miljoen (2024: R6 822 miljoen) bedra, waarvan 42% in
die buiteland belé is (2024: 51%). Die kontant word in verskillende
geldeenhede gehou, waarvan ongeveer 59% in SA-rand en 39%
in VSA-dollar gehou word.

Gedurende die jaar onder oorsig is buitelandse valutaverliese
ten bedrae van R79 miljoen (2024: verliese van R113 miljoen)
verantwoord, hoofsaaklik weens die versterking van die SA-rand
teenoor die VSA-dollar vanaf R18.19 = $1.00 op 30 Junie 2024,
tot R17.75 = $1.00 op 30 Junie 2025. Vir rekeningkundige
doeleindes word hierdie wisselkoers-veranderinge direk in
ekwiteit verantwoord.

Remgro se buitelandse kontant word opsygesit vir moontlike
nuwe beleggings en die uitbreiding van bestaande buitelandse
beleggings (VSA-dollar).

Kontant by die kern

30 Junie 2025

Valuta- 30 Junie
waarde Wissel- 2024
miljoen koers R miljoen
SA-rand 4 971 3415
VSA-dollar 185.5 17.7500 3293 3312
Britse pond 3.3 24.3833 80 79
Switserse frank 0.8 22.2605 18 16
8 362 6822
Kontantvloei by die kern
R miljoen
8000
715
7 000 2561
6000
5000
3869 (2 500) .
4000
3000 (1 555) -
2000 914) I - 1540
460
- | | B (79) l
0
Dividende Beleggings Rente- Voorkeuraandele ~ Dividende Korporatiewe Beleggings Finansierings-  Wisselkoers- Netto
ontvang verkoop en inkomste aflossing betaal koste en verkry koste hermeting kontant-
lenings en ander belasting en lenings van buitelandse  beweging
terugbetaal toegestaan kontant
30 Junie 30 Junie Beweging
Sluitingswisselkoerse 2025 2024 %
USD/ZAR 17.7500 18.1850 24
GBP/ZAR 24.3833 23.3295 (4.5)
CHF/ZAR 22.2605 20.5312 (8.4)
Jaar Jaar
geéindig geéindig
30 Junie 30 Junie Beweging
Gemiddelde wisselkoerse 2025 2024 %
USD/ZAR 18.1650 18.7051 2.9
GBP/ZAR 23.4858 23.5438 0.2
CHF/ZAR 20.9495 21.0781 0.6

Eksterne befondsing

Gedurende die 201é-finansiéle jaar het Remgro (deur sy volfiliaal
Remgro Healthcare Holdings Eiendoms Beperk (RHH)) klas
A-kumulatiewe voorkeuraandele ten bedrae van R3.5 miljard
(vierjaartermyn en 'n vaste dividendkoers van 7.7%) en klas
B-kumulatiewe voorkeuraandele ten bedrae van R4.366 miljard
(vyfjaartermyn en vaste dividendkoers van 8.3%) uitgereik.
Gedurende Maart 2019 het Remgro die aflosdatums van die klas
A-voorkeuraandele verleng tot 15 Januarie 2024 (teen 'n vaste
dividendkoers van 7.5%) en die klas B-voorkeuraandele tot
17 Maart 2025 (teen 'n vaste dividendkoers van 7.8%).

Op 5 Desember 2023 het Remgro 'n vervroegde aflossing
van die klas B-voorkeuraandele ten bedrae van R3.5 miljard
gedoen en op 12 Desember 2023 die aflossing van die R3.5 miljard
klas A-voorkeuraandele verleng tot 17 Maart 2025 (voorheen
15 Januarie 2024), terwyl 'n laer dividendkoers van 7.42% op
daardie voorkeuraandele onderhandel is.

Op 28 Junie 2024 het Remgro die oorblywende R866 miljoen
klas B-voorkeuraandele afgelos en ook R1.0 miljard van hierdie
klas A-voorkeuraandele. Op 5 Desember 2024 het Remgro die
oorblywende R2.5 miljard klas A-voorkeuraandele vroeg afgelos.

Dividende

Die finale dividend per aandeel is op 248 sent (2024: 184 sent)
vasgestel. Totale gewone dividende per aandeel ten opsigte
van die jaar tot 30 Junie 2025 bedra gevolglik 344 sent
(2024: 264 sent), wat 'n toename van 30.3% verteenwoordig.

Die direksie het ook 'n spesiale dividend per aandeel van 200 sent
verklaar.

Intrinsieke netto batewaarde

Remgro se intrinsieke netto batewaarde per aandeel op
30 Junie 2025 was R292.34 teenoor R251.01 op 30 Junie 2024.
Verwys na die hoofuitvoerende beampte se verslag op bladsy 23
vir 'n volledige bespreking van Remgro se intrinsieke netto
batewaarde en hoe dit met sekere gekose JSE-indekse vergelyk.

Rekeningkundige beleid

Die finansiéle jaarstate word ooreenkomstig Internasionale
Finansiéle Rapporteringstandaarde (IFRS® Accounting Standards)
soos uitgereik deur die Internasionale Rekeningkundige
Standaarderaad (IASB), hierna verwys as "“IFRS” opgestel.
Die rekeningkundige beleid is konsekwent toegepas in beide
jare. Gedurende die jaar onder oorsig het verskeie ander
interpretasies en wysigings effektief geword, maar die
implementering daarvan het geen uitwerking op die resultate
van die huidige of vorige jare gehad nie.

Risiko- en geleentheidsbestuur

Die maatskappy het 'n omvattende risiko- en geleentheids-
bestuursbeleid geimplementeer wat op die beginsels van die
internasionale  COSO (Komitee van Borgorganisasies van
die  Treadway-kommissie)  Ondernemingsrisikobestuur -
Geintegreerde Raamwerk geskoei is en aan die aanbevelings van
die King IV Verslag oor Korporatiewe Bestuur vir Suid-Afrika (2016)
voldoen. 'n Uitgebreide risiko- en geleentheidsbestuurstruktuur

verseker verder effektiewe en doelmatige risiko- en
geleentheidsbestuur in die groep.
'n Opsomming van Remgro se risiko- en geleentheids-

bestuursproses verskyn in die risikobestuursverslag op bladsy 112
asook in aantekening 13 van die omvattende finansiéle jaarstate,
wat op die maatskappy se webwerf by www.remgro.com
beskikbaar is.

Neville J Williams
Hoof finansiéle beampte

Stellenbosch
22 September 2025

Samestelling van wesensverdienste

Jaar Jaar

geéindig geéindig

30 Junie % 30 Junie
R miljoen 2025 verandering 2024

Gesondheidsorg

Mediclinic 2 386 57.5 1515
Verbruikersprodukte
RCL Foods™ 1119 30.9 855
Heineken Beverages — entiteitsbydrae (50) 91.3 (573)
— IFRS 3 uitgawe®? - 100.0 (22)
Sigalo Foods—entiteitsbydrae 467 3.3 452
- IFRS 3 uitgawe? (2) - 2)
Rainbow! 469 223.4 145
Capevin (3) (103.8) 79
Finansiéle dienste
OUTsurance Group 1398 294 1080
Business Partners 85 24 83
Infrastruktuur
CIVH (93) (24.0) (75)
SEACOM 12 (78.2) 55
Ander infrastruktuurbeleggings (11) 15.4 (13)
Nywerheid
Air Products 643 13.6 566
TotalEnergies 194 (64.9) 553
Wispeco 284 (1.7) 289
Ander nywerheidsbeleggings (15) (188.2) 17
Gediversifiseerde beleggingsvoertuie
KTH 344 42.7 241
Ander gediversifiseerde beleggingsvoertuie 18 400.0 )
Media
eMedia Investments 98 (13.3) 113
Ander mediabeleggings 41 4.7) 43
Portefeuljebeleggings
Discovery 122 35.6 90
FirstRand 436 (8.0) 474
Momentum - (100.0) 160
Ander portefeuljebeleggings 73 (17.0) 88
Maatskaplike impakbeleggings (8) 72.4 (29)
Sentrale tesourie
Finansieringsinkomste 376 (0.8) 379
Finansieringskoste (95) 80.9 (498)
Ander netto korporatiewe inkomste/(koste) (461) (11.9) 412)
Wesensverdienste 7 827 38.6 5 647
Geweegde aantal aandele (miljoen) 555.5 0.1 554.7
Wesensverdienste per aandeel (Rand) 14.09 38.4 10.18

M RCL Foods se bydrae tot Remgro se wesensverdienste vir die vergelykende jaar is aangepas om die bydrae van Rainbow, wat nou afsonderlik
getoon word, uit te sluit.

@ IFRS 3 uitgawe verteenwoordig die amortisasie en waardevermindering uitgawes, netto van belasting, wat verband hou met die addisionele bates
geidentifiseer toe Remgro beheer oor daardie entiteite verkry het.



